
  აჭარის ავტონომიური რესპუბლიკის უმაღლესი საბჭოს
  ჯანმრთელობის დაცვისა და სოციალურ საკითხთა
  კომიტეტის თავმჯდომარეს ბატონ ილია ვერძაძეს

ბატონო ილია,

                თქვენი 2023 წლის 15 მარტის N09-02-12-ა/131 წერილით წარმოდგენილ ,,აჭარის ავტონომიური 
რესპუბლიკის მაღალმთიანი მუნიციპალიტეტების ტერიტორიაზე არსებული საზაფხულო იალაღებისათვის 
დამატებითი სასწრაფო - სამედიცინო მანქანების შეძენისა და ზაფხულობით იალაღებზე მცხოვრები 
მოსახლეობის პერიოდული უფასო სამედიცინო კვლევების ჩატარების შესახებ“ პეტიციასთან დაკავშირებით, 
გაცნობებთ, რომ გადაუდებელი მდგომარეობების დროს გართულებებისა და ლეტალური გამოსავლის 
შემცირების მიზნით, საქართველოს მთელ ტერიტორიაზე მოქმედებს ,,პირველადი და  გადაუდებელი 
სამედიცინო დახმარების უზრუნველყოფის ქვეპროგრამა“. აღნიშნული პროგრამა ითვალისწინებს საქართველოს 
ტერიტორიაზე მყოფი პირების უფასო სასწრაფო სამედიცინო დახმარებით უზრუნველყოფას, საჭიროების 
შემთხვევაში – სამედიცინო ჩვენებით პაციენტის ტრანსპორტირებას და ჰოსპიტალიზაციას ტერიტორიული 
პრინციპის გათვალისწინებით შესაბამის პროფილის კლინიკაში. გარდა ამისა,  აჭარის ავტონომიური 
რესპუბლიკის მთავრობის ინიციატივითა და საქართველოს ოკუპირებული ტერიტორიებიდან დევნილთა, 
შრომის, ჯანმრთელობისა და  სოციალური დაცვის სამინისტროს ფინანსური მხარდაჭერით, 2022 წელს ხულოს 
მუნიციპალიტეტს გადაეცა კატასტროფის ტრანსპორტი - ე. წ. ,,რეანიმობილი“, რომელიც უზრუნველყოფს 
მაღალმთიანი აჭარის ტერიტორიიდან მძიმე, რეანიმაციული სერვისის საჭიროების მქონე პაციენტთა 
რეფერირებას ქალაქ ბათუმში არსებულ სხვადასხვა სამედიცინო დაწესებულებებში. 

რაც შეეხება იალაღებზე მყოფი მოსახლეობის უფასო სამედიცინო კვლევების ჩატარებას, აღნიშნული  
ხორციელდება პერიოდულად სხვადასხვა ლოკაციაზე და მიმდინარე წელსაც სამინისტრო განიხილავს პროცესის 
ორგანიზაციულ მხარდაჭერას.

პატივისცემით,

ნინო ნიჟარაძე

მინისტრი

ხელმძღვანელობა

